
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৫৬
কুরু পাণ্ডব
[১০


সম্মুখবর্ত্তী হইলে ক্ষণকাল উভয়পক্ষীয় সৈন্যদল যেন চিত্রপটস্থ বলিয়া বোধ হইতে লাগিল। ক্রমে সমুত্থিত ধূলিপটলে ভাস্করের প্রভা বিলুপ্তপ্রায় হইলে আর কিছুই স্পষ্টরূপে দৃষ্টিগোচর রহিল না। অর্জ্জুনের ভীষ্মের সহিত, ভীমসেনের দুর্য্যোধনের সহিত, যুধিষ্ঠিরের মদ্ররাজের সহিত, বিরাটের ভগদত্তের সহিত, সাত্যকির কৃতবর্ম্মার সহিত এবং এইরূপে একপক্ষের প্রত্যেক বীরগণের অপরপক্ষের উপযুক্ত প্রতিদ্বন্দ্বীর সহিত কিয়ৎকাল সমভাবে ঘোর ঘুদ্ধ চলিতে লাগিল। কিন্তু কেহ কাহাকেও পরাজয় করিতে সক্ষম না হওয়ায় উভয়পক্ষেরই ব্যূহরচনা অক্ষুণ্ণ রহিল। সৈন্যগণের কিলকিলা শব্দ, তল ও শঙ্খের গভীর নিস্বন, বীরগণের সিংহনাদ শরাসন-জ্যার ভীষণ ধ্বনি, আয়ুধসমুদায়ের ঝঞ্চনা, ধাবমান গজের ঘণ্টানিনাদ ও বজ্রতুল্য রথনির্ঘোষে চতুর্দ্দিক্ পরিপূরিত রহিল।

 পূর্ব্বাহ্ণ এইভাবেই কাটিয়া গেল। উভয়পক্ষের বহুসংখ্যক সৈন্য নিহত হইলেও কোন পক্ষই কিছুমাত্র অগ্রসর হইতে পারিল না। এরূপ তুল্য-যোদ্ধৃ-সমাগমকে অনর্থক বলক্ষয়কর বিবেচনা করিয়া অপরাহ্ণের পূর্ব্বভাগে কৌররসেনাপতি ভীষ্ম অন্য কৌশল অবলম্বন করিলেন। কৃপ, শল্য, কৃতবর্ম্মাপ্রভৃতি বীরগণকর্ত্তৃক রক্ষিত হইয়া তিনি পাণ্ডবব্যূহের এক রক্ষিত স্থান লক্ষ্য করিয়া সহসা সেই দিকে প্রধাবিত অসংখ্য সৈন্য বিনষ্ট করিয়া ব্যূহ ভেদ করিতে উদ্যত হইলেন।

		 এই পাতা শেষ সম্পাদিত হয়েছে ১৮:৪১টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

